
BOSNA I HERCEGOVINA 
FEDERACIJA BOSNE I HERCEGOVINE 
ZENIČKO-DOBOJSKI KANTON  
OPĆINSKI SUD U ZENICI  
Broj: 43 0 St 256838 25 St  
Zenica, 30.10.2026. godine 
 

OPĆINSKI SUD U ZENICI, stečajni sudija Amra Brkić, u stečajnom postupku nad stečajnim 
dužnikom Društvo za proizvodnju obuće i trgovinu „PRO EKSIM”  d.o.o. Zenica, ul. Maršala 
Tita broj 48, Zenica, odlučujići o prijedlogu povjerioca IMAC S.p.A, VIa Menocchia 27 
63062 Montefiore dell'Aso (AP) Italija, zastupan po zpz Renato Mazziccibum a koga 
zastupa Nusmir Huskić, advokat iz Sarajeva, donio je van ročišta, dana 30.10.2026. 
godine sljedeće:  
 

R J E Š E N J E  
 
OTVARA SE STEČAJNI POSTUPAK nad imovinom stečajnog dužnika Društvo za 
proizvodnju obuće i trgovinu „PRO EKSIM”  d.o.o. Zenica, ul. Maršala Tita broj 48, Zenica, 
MBS: 43-01-0227-09 (stari broj: 1-4804), glavni račun stečajnog dužnika otvoren kod NLB 
Banka d.d. Sarajevo broj: 1327310110266625, dana 30.10.2026. godine u 12:00 sati. 
 
Za stečajnog upravnika, sa liste stečajnih upravitelja, imenuje se Senaudin Kulačić iz 
Zenice. 
 
Pozivaju se vjerovnici da u roku od 30 dana od dana objave ovog rješenja u „Službenim 
novinama“ Federacije BiH, prijave svoja potraživanja koja imaju prema stečajnom 
dužniku podnošenjem prijave Općinskom sudu Zenica na broj: 43 0 St 256838 25 St, uz 
uplatu sudske takse u iznosu od 1% od vrijednosti tražbine, ali ne manje od 50,00 KM, 
niti više od 10.000,00 KM na račun budžeta ZE-DO kantona broj:134-010-0000001672, 
vrsta prihoda 722221, budžetska organizacija 1606001, općina 103. 
 
Podnositelji prijave uz prijavu trebaju navesti svoju firmu, sjedište, boravište, pravni osnov 
i iznos tražbine, kao i broj svog računa kod poslovne banke.  
 
Pozivaju se vjerovnici da stečajnog upravitelja u roku od 30 dana obavijeste koja prava 
osiguranja potražuju na predmetima i imovini stečajnog dužnika, navođenjem predmeta 
nad kojim se potražuje pravo osiguranja, vrstu i razlog nastanka prava osiguranja, kao i 
osiguranu tražbinu.  
 
Pozivaju se dužnici stečajnog dužnika da svoje obveze bez odlaganja izmire.  
  
Nalaže se stečajnom dužniku i trećim osobama da stečajnom dužniku predaju u posjed 
imovinu i dokumentaciju stečajnog dužnika koja je u njihovom posjedu. 
  
Nalaže se registru poslovnih subjekata ovog suda da uz firmu ili naziv stečajnog dužnika 
izvrše upis oznake „u stečaju“, a u rubrici „Lica ovlaštena za zastupanje subjekta upisa“ 
umjesto imena i prezimena direktora, upišu ime i prezime stečajnog upravitelja. 
  
Nalaže se zemljišnoknjižnim uredima i nadležnim katastarskim operatima, kod kojih se 
vode nekretnine stečajnog dužnika, da izvrše upis rješenja o otvaranju stečajnog 
postupka. 
  



 2 

Ispitno i izvještajno ročište u ovom postupku zakazuje se za dan 24.02.2027. godine u 
09,00 sati, u zgradi Općinskog suda Zenica, te se na isto pozivaju vjerovnici stečajnog 
dužnika koji podnesu prijavu tražbine, kao i stečajni upravitelj.  
 
Rješenje o otvaranju stečajnog postupka objaviti će se na oglasnoj tabli suda, web stranici 
suda-elektronskoj tabli suda, na internet stranici FIA-e, a u „Službenim novinama“ 
Federacije BiH objaviti će se izreka rješenja. 
 
 

O b r a z l o ž e n j e  
 

Privredno društvo IMAC S.p.A, VIa Menocchia 27 63062 Montefiore dell'Aso (AP) Italija, 
zastupan po zpz Renato Mazziccibum a koga zastupa Nusmir Huskić, advokat iz 
Sarajeva, kao povjerilac podnijelo je prijedlog za otvaranje stečajnog postupka nad 
Društvom za proizvodnju obuće i trgovinu „PRO EKSIM”  d.o.o. Zenica, ul. Maršala Tita 
broj 48, Zenica, zastupano po direktoru Mirsadu Elezoviću dana 13.02.2025. godine. 

 
Na ročištu održanom dana 29.10.2026. godine vještak finansijske struke je naveo da po 
inicijalnom rješenjem Općinskog suda u Zenici, od 07.05.2025. godine sam utvrdio da Pro 
Eksim d.o.o. Zenica je platežno nesposoban obzirom da su mu svi aktuelni bankovni 
računi blokirani duže od 60 dana neprekidno. Time je ispunjen jedan od uslova za 
otvaranje stečajnog postupka. Po Rješenju Općinskog suda u Zenici od 23.06.2025. 
godine sam izvršio analizu knjigovodstvenog stanja navedenog privrednog društva u 
smislu njegove imovine i obaveza sa danom 31.08.2025. godine, u toj dopuni nalaza i 
mišljenja sam konstatovao da knjigovodstvena vrijednost imovine iznosi ukupno 
33.636.852,90 KM a knjigovodstvena vrijednost obaveza iznosi 11.903.152,70 KM, čime 
neto knjigovodstvena vrijednosti imovine iznosi ukupno 21.733.700,20 KM. U navedenoj 
dopuni nalaza sam također konstatovao da se najveći dio imovine sastoji od potraživanja 
od povezanih lica i kupaca te od imovine u vidu nekretnina i ostale opreme koja je u 
najvećem dijelu bila pod hipotekom.  
 
Nalazu i mišljenju vještaka ni predlagatelj ni zz stečajnog dužnika nisu prigovarali niti su 
imali pitanja za vještaka. 
 
Sud je nakon uvida u dokaze priložene u spis, kao i u malaz i mišljenje vještaka i Dopunu 
nalaza i mišljenja vještaka odlučio kao u izreci. 
 
Sud je pored navedenog ovim rješenjem odredio dan i sat otvaranja postupka, imenovao 
stečajnog upravitelja sa liste stečajnih upravitelja, pozvao vjerovnike stečajnog dužnika 
da prijave tražbine i vjerovnike sa pravom osiguranja da obavijeste stečajnog upravitelja 
o svom pravu, te dužnike stečajnog dužnika da bez odlaganja izmire svoje tražbine, te je 
odredio i dan i sat za koji je zakazano ispitno i izvještajno ročište, a sve u skladu sa 
odredbama čl. 104., 105., 106., 107. i 108.,   Zakona o stečaju (Sl. Novine F BiH 53/21), 
budući da je naprijed navedeno i potrebno da sadrži rješenje o otvaranju stečajnog 
postupka.  
 
PRAVNA POUKA         
Protiv ovog rješenja stečajni dužnik može uložiti žalbu u roku od 8 (osam) dana po prijemu 
rješenja Kantonalnomsudu Zenica, putem ovog suda.  
 

Stečajni sudija 
                                        Amra Brkić, s.r.  

 


